
7#‌‌‌‌‌‌بوڵــتــەنــى مـــرۆیــى 

ئەم بوڵتەنە دوایین داتا لەبارەى دەنگۆى دەستنیشانکراو لە نێو ئاوارە نیوخۆییەکان لە
باکورى عێراقدا دەخاتە بەردەستى ڕێکخراوە مرۆیى و تەندروستییەکان. ئامانجى ئەم
بوڵتەنە بریتییە لە بەرەنگاربوونەوەى "پەتاى زانیارى" لەبارەى کۆڤید-١٩ و ئەو دەنگۆ و
زانیارییە هەڵانەى کاردەکەنە سەر گەیشتن بە خزمەتگوزارییە سەرەتاییەکان و هاریکارى
کۆمەڵگا دۆخهەستیارەکان لە عێراقدا. هەروەها دەیەوێت ڕێنوێنى بکات و باس لەو
هەوڵانە بکات کە بۆ هۆشیارکردنەوە لەبارەى مەترسییەکان و بەشداریپێکردنى کۆمەڵگا
دەدرێن لە چوارچێوەى بەدەمەوەچوونى کۆڤید-١٩دا. هەروەها هەڵدەستێت بە
خستنەڕووى دەنگۆ بەربڵاوەکانى نێو تۆڕە کۆمەڵایەتییەکان لە مانگى تەمموزى ٢٠٢٢دا لە
عێراق. تاکو ئێستا ١٥٠ دەنگۆ کۆکراونەتەوە. زانیارییەکان لە ڕیگەى پۆلێنکردنى کەیسى
کۆمەڵەکانەوە لەگەڵ ئاوارە نێوخۆییەکان و چەندین پەیج و گروپ و هەژمار کە
بەکارهێنەرێکى زۆریان هەیە لە فەیسبوک و تێلێگرام و تویتەر و ئینستاگرام و تۆڕە

کۆمەڵایەتییەکانى تردا کۆکراونەتەوە.

  Rooted in Trust 2.0 پێشەکییەک لەبارەى پڕۆژەی

Rooted in Trust 2.0 پڕۆژەیەکى ڕێکخراوی ئینتەرنیوزە کە لە لایەن نوسینگەى

کاروبارى مرۆیى سەر بە دامەزراوەى ئەمریکى بۆ پەرەپێدانى نێودەوڵەتی کۆمەک

دەکرێت و ئامانجەکەى بەرەنگاربوونەوەى ئەو بڵاوبوونەوە خێرا و زۆرەى دەنگۆ و

چەواشەکاریانەیە لەبارەى ڕێکارە تەندروستییەکانى کۆڤید-١٩ و ڤاکسینی

کۆڤید-١٩ەوە کە پێشتر وێنەى نەبووە لە نێو ئەو دانیشتووانە دۆخ هەستیارانەی

زەرەرمەندى قەیرانە مرۆییەکانن. لە عێراقدا، Rooted in Trust لەگەڵ میدیا و

ڕێکخراوە کۆمەڵایەتییەکان و کارەکتەرەکانى بوارى تەندروستى و مرۆییدا کاردەکات

بۆ ئەوەى ژینگەیەکى زانیارىی تەندروستتر بنیات بنێن کە تواناى بەدەمەوەهاتنى

پێداویستییەکانى ئاوارە نێوخۆییەکانى لە باکورى عێراقدا هەبێت بە ئامانجى

ڕێگریکردن و کەمکردنەوەى زانیارىی چەواشەکار و نادروست. 

لەبارەى ئەم بوڵتەنەوە  

تـــەوەرە ســەرەکـیـیـەکـان

ســـەرچـــاوەی دەنـگــۆکـــان

2022تەمموزى عێـــراق

دەنـگـۆی هەڵە150
کــۆکـراوەتەوە



01.
دەمامک )ماسک(

لەعێراقدا، دەنگۆ لەبارەى دەمامکەوە هەر لە سەرەتاوە هاوشان بووە لەگەڵ کۆڤید-١٩.

ئامۆژگارییەکانى ڕێکخراوى تەندروستى جیهانى و ناوەندەکانى کۆنتڕۆڵکردن و ڕێگریکردن لە

نەخۆشی ڕوونن: دەمامک بڵاوبوونەوەى کۆڤید-١٩ کۆنتڕۆڵ دەکات.  دەتوانین بڵێین ڕێکارە

خۆپارێزییەکانى دژ بە کۆڤید-١٩ى وەک دوورەپەرێزى جەستەیى و ڕێکارەکانى پاکوخاوێنى و

بەکارهێنانى دەمامک لە شوێنە جەنجاڵەکاندا لە ساڵى 2022 دا تا ڕادەیەکى زۆر نەماون.

لەمیانى بەشداریکردنماندا لەو چالاکى و گفتوگۆیانەى نێو کەمپەکاندا کە لە لایەن

هاوبەشەکانمانەوە رێکخرابوون،  خەڵکى گوزارشتیان لەوە دەکرد کە گوایا ئێمە لە قۆناغى

پاش کۆڤید-١٩داین و لەبەر ئەمەشە کە چیتر ڤایرۆسەکە مایەى ترس نییە و هەر بۆیە

پێویست بە بەکارهێنانى دەمامک ناکات.  

ئەم دەنگۆیە لە هەژمارێکى زۆر چالاک لە تۆڕى کۆمەڵایەتى تێلیگرامدا بڵاوکراوەتەوە و

زانیارییەکى هەڵەى دووبارە کردبووەوە کە لە ساڵى 2020دا پۆست کرابوو و ئاماژەى بەوە دەدا

کە بەکارهێنانى دەمامک دەبێتە هۆى تووشبوون بە شێرپەنجەى سییەکان.ئەمەش هاوکات

بوو لەگەڵ ئەو ڕووماڵە بەرفراوانە میدیایى و گفتوگۆى چڕى نێو تۆڕە کۆمەڵایەتییەکان لە

بارەى بەرزبوونەوەى ڕێژەى شێرپەنجە لە سەرانسەرى وڵاتدا.   

هەندێک لە دەنگۆکان وایان نیشاندەدا کە کۆڤید-١٩ و ڕێکارەکانى خۆپاریزى بوونەتە هۆى

بەرزبوونەوەى ڕێژەى تووشبوون بە نەخۆشى شێرپەنجە لە نێو کۆمەڵگادا. لەڕاستیدا، ڕەنگە

ئەم بەرزبوونەوەیە پەیوەندى بە خراپبوونى قەیرانە ژینگەییەکانەوە هەبێت وەک پیسبوونى ئاو

و خۆڵبارین و لەگەڵیدا کەمى خزمەتگوزارییە تەندروستییەکان لە نەخۆشخانە گشتییەکان؛ بە

پێى گوتەکانى بەڕێوەبەرى نەخۆشخانەى هیواى تایبەت بە شێرپەنجە، سەرچاوە داراییەکان

لەگەورەترین نەخۆشخانەى شێرپەنجەى عێراقدا بەرەو نەمان دەچن]1[. بەم شێوەیەش،

خەڵکى سەرنجیان زیاتر چوووەتەوە سەر نەخۆشییە درێژخایەنەکانى تر وەک شێرپەنجە لەگەڵ

کەمبوونەوەیەکى بەرچاوى ئەو مەترسییانەى کۆڤید-١٩ دروستیان دەکات.  

چی لە پشت ئەم دەنگۆیە هەیە؟

ئەم دەنگۆیە لە گروپێکى گشتیدا لە تێلیگرام بە هەردوو زمانى عەرەبی و ئینگلیزى بڵاوکراوەتەوە و زیاتر لە
1200 جار بینراوە.  

دەمــامـــک )ماسک( دەبـێـتـە هــــــۆى
توشبوون بە شێرپەنجەى سییەکان.



پێـشـــنـیـارەکــان: 

بەلەبەرچاوگرتنى ئەو ژمارە کەمەى وەرگرتنى ڤاکسین، کارەکتەرە مرۆییەکان و
ئەو کەسانەى لە تەندروستى گشتیدا کاردەکەن دەتوانن تۆڕە کۆمەڵایەتییەکان
بەکاربهێنن بۆ تیشکخستنەسەر ئەوەى کە ئەم پەتایە کۆتایی نەهاتووە  جەخت

لە بەستنى دەمامک بکەنەوە.

کارکردن لە نزیکەوە لەگەڵ سەرچاوە متمانەپێکراوەکان لەنێو کۆمەڵگادا
بەمەبەستى جەختخستنەسەر گرینگى پابەندبوون بەو ڕێکارە خۆپارێزییانەى لە
لایەن وەزارەتى تەندروستییەوە دانراون و لەگەڵیدا کە بەستنى دەمامک هیچ

پەیوەندییەکى بە شێرپەنجەى سییەکانەوە نییە.

 لەمیانى مانگى پیرۆزى عاشورادا، کە تیایدا خەڵکى هەڵدەستن بە جێبەجێکردنى
ئەرکە ئاینییەکانیان و کەسانێکى زۆر لە شوێنێکدا کۆدەبنەوە، پێویستە
کارەکتەرانى بوارى مرۆیى و حکومەت لەگەڵ میدیادا کار بکەن بەمەبەستى
بڵاوکردنەوەى داتاکانى کۆڤید-١٩ لەبارەى کەیسە پشتڕاستکراوەکان و

جەختخستنە سەر گرینگى پابەندبوون بە ڕێنماییە تەندروستییەکانەوە.







ڕێکخراوى تەندروستى جیهانى جەخت لەسەر گرینگى بەردەوامبوون لە بەکارهێنانى دەمامک
دەکاتەوە وەک هەنگاوێکى سەرەکى بۆ کۆنتڕۆڵکردنى کۆڤید-١٩ و رزگارکردنى ژیانى خەڵک
لە مردن. رێنوێنییەکى پڕ وردەکارى لەبارەى بەستنى دەمامک و پرسیار و وەڵامە باوەکانەوە
لەبارەى کۆڤید-١٩وە لە سەر ماڵپەڕى فەرمى ڕێکراوى تەندروستى جیهانی]2[ بەردەستە.  

دکتۆر دانا عمر، پسپۆڕى نەخۆشییەکانى خوێن لە نەخۆشخانەى هیوا بۆ چارەسەرى
شێرپەنجە، دەڵێت هیچ بەڵگەیەکى سەلمێنراو یاخود لێکۆڵینەوەیەکى گونجاو نییە

بیسەلمێنێت شێرپەنجەى سییەکان و بەستنى دەمامک پەیوەندییان بەیەکەوە هەبێت.

سەرەڕاى ئەوەى بەشێوەیەکى بەرفراوان خەڵکى واى بۆدەچن کە پەتاى کۆڤید-١٩ کۆتاییهاتووە، لە سەرەتاى هاوینەوە ژمارەى تووشبووان بەم
نەخۆشییە زۆر بەرز بووەتەوە، بەشێوەیەک کە 97879 کەیسى پشتڕاستکراوە تەنها لە مانگى تەمموزدا تۆمارکراون. هەروەها ژمارەى مردووان لە
20 کەسەوە لە مانگى حوزەیراندا بەڕێژەى %447 بەرزبووەتەوە بۆ 74 کەیس لە مانگى تەمموزدا. بە پێچەوانەى زۆرێک لە وڵاتان، ژمارەى ئەو
کەسانەى پێکوتەیان وەرگرتووە لە عێراقدا کەمە، بە جۆرێک کە تەنها %19.2 ى دانیشتووان بە تەواوى کوتراون و چیتر ڕیکارە خۆپاریزییەکان لە

لایەن ئەندامانى کۆمەڵگا یاخود حکومەتەوە بە هەند وەرناگیرێن.]4[  
ڕەنگە بۆنەى عاشورا و ئەو گردبوونەوە زەبەلاحەى خەڵکى لە کۆتایی تەمموز تاکو سەرەتاى ئەیلول لە عێراقدا ڕوودەدات هۆکارێک بێت لەپشت ئەو
زیادبوونە گەورەیەى کەیسەکانى کۆڤید-١٩. ئەمەش بەتایبەتى مەترسییە بۆسەر کۆمەڵە دۆخهەستیارەکان وەک کەسانى هەڵگرى نەخۆشى

درێژخایەن و بەساڵاچوان، بەتایبەتى لەکاتێکدا کە چاوەڕوان دەکرێت بە درێژایی مانگى ئاب خەڵکى بەشدارى لە عاشورادا بکەن.  

01.

ناوەندى کۆنتڕۆڵى نەخۆشییەکان )CDC( پێداگرە لەسەر کاریگەرى دەمامک و بەکارهێنانى
گونجاویان. هەروەها ئەم ناوەندە بەشێکى پڕ زانیارى]3[ لەبارەى جۆرە جیاجیاکانى دەمامک

و ڕێکارەکان و چۆنیەتى بەکارهێنانیان بەشێوەیەکى گەنجاو خستووەتە بەردەست. 

بۆچــى ئـەمـە گـریـنـگـە؟ 

دەرخستنی ڕاستییەکان:



02.
مــــــــــردن

ئەو کەسەى ئەم پۆستەى کردبوو یەکێکە لە چالاکترین سەرچاوەى زانیارى هەڵە بە زمانى

کوردى لەبارەى کۆڤید-١٩ و پێکوتەکانەوە و هەزاران شوێنکەوتووى هەیە. ئەم هەژمارە لە

پێشووتردا ئیدیعاى ئەوەى کردبوو گوایە پێکوتەکان دەبنە هۆى نەخۆشى و ئەمەش

بەمەبەست ئەنجام دراوە بۆ کەمکردنەوەى ژمارەى دانیشتووانى جیهان و پەیوەندى بە

نەخۆشى کەمبوونەوەى بەرگرى لەش/ئایدزەوە هەیە.  

ئەم دەنگۆیەش ڤیدیۆیەکى سێ خولەکى لەخۆدەگرێت بە زمانى ئینگلیزى و تێیدا ئیدیعاى

ئەوە دەکات چل هەزار کەس بەهۆى پێکوتەى کۆڤید-١٩وە گیانیان لەدەستداوە. هیچ

سەرچاوەیەکیشى بۆ ئەم سەلماندنى زانیارییە بوونى نییە. 

چی لە پشت ئەم دەنگۆیە هەیە؟

ئەم دەنگۆیە لە هەژمارێکدا لە سەر تۆڕى کۆمەڵایەتى فەیسبوک بە زمانى کوردى بڵاوکراوەتەوە. ئەم
پۆستەش زیاتر لە 600 جار بەشدارى پێکرابوو و 120 لایک و 22 کۆمێنتى لەسەر کرابوو. 

داواکراوە پێکوتەکان بکشنرێنەوە، تاکو ئێستا
بوونەتە هۆى کوشتنى جل هەزار کەس و هەر

دەرمانێک ببێتە هۆى کوشتنى 50 کەس، دەبێت
بکشێنرێتەوە!! مانگى داهاتوو وەرگرتنى پێکوتە

دەستپێدەکاتەوە و خۆتانى لێ بەدوور بگرن.



پێـشـــنـیـارەکــان: 

جەختخستنەسەر سەلامەتى وەرگرتنى پێکوتە و شەفافى لە خستنەڕووى داتاى
تایبەت بە کاریگەرییە پێچەوانەکان. 

پێویستە ناوەندەکانى کوتان پشکنینى تەندروستى بۆ ئەو کەسانە بکەن کە
سەردانیان دەکەن و دڵنیابنەوە لەوەى ئاخۆ نەخۆشى کورتخایەن یان
درێژخایەنیان هەیە بەر لە وەرگرتنى پێکوتە و بەگوێرەى دۆخى تەندروستییان

ڕێنوێنییان بکەن.

پێویستە کارەکتەرانى بوارى مرۆیى و تەندروستى بەردەوامبن لە
بەشداریپێکردنى کۆمەڵگاکان لەسەر گرینگى وەرگرتنى پێکوتە و
جەختخستنەسەر ئەوەى دەکرێت تووشبوون لەو کەسانەدا کە پێکوتەیان

وەرنەگرتووە توندتر بێت و ببێتە هۆى تووشبوون بە نەخۆشى درێژخایەن. 

بەمەبەستى زاڵبوون بەسەر ئاستەنگەکانى بەردەم تێگەیشتن لە کۆڤید-١٩،
کارەکتەرە مرۆییەکان دەتوانن سود لە ڕاپۆتى "نایەکسانى پێکوتە:بۆچى
نایەکسانى پێکوتە تاکو ئیستا گەورەترین ئاستەنگى تیگەیشتنە لە کۆڤید-١٩."

وەربگرن کە لە لایەن ئینتەرنیوزەوە لەو بارەیەوە ئامادە کراوە.










تاکو بەروارى ١ى ئابى 2022، زیاتر لە 12 ملیار پێکوتە بەکارهاتووە و نزیکەی پێنج ملیار کەس لە سەرانسەرى
جیهاندا هەردوو ژەمی پێکوتەیان وەرگرتووە. سەرەڕاى ئەوەى پێکوتەکان کاریگەرى لاوەکییان هەیە وەک تا و
شەکەتى و ئازارى ماسولکە؛ لەگەڵ ئەوەشدا، تاکوئێستا هیچ داتایەک یان ڕاپۆرتیکى فەرمى لەبارەى ژمارەى کەیسى

مردنەوە نییە کە بەهۆى پێکوتەکانى کۆڤید-١٩وە بووبێت.

پێکوتەکانى کۆڤید-١٩ لە میانى چەندین دادگاى باڵادا سەلمێنراون کە سەلامەت و کاریگەرن و ژیان ڕزگار
دەکەن. 

عێراق خاوەنى ڕێژەیەکى کەمى کوتانە و تاکو تەمموزى 2022 گەیشتبووە %19.2. ]6[ لەکۆى زیاتر لە چل ملیۆن کەس، تەنها 7.7
ملیۆن کەس بە تەواوى کوتراون. ئەو دەنگۆیانەی کە پێکوتەکان بە هۆکاری مردن یاخود کاریگەرى لاوەکى قورس هەژمار دەکەن
دەبنە هۆى دوودڵکردنى خەڵک بەرامبەر وەرگرتنى پێکوتە و ئەم کۆمێنتانەى ژێر دەنگۆکانیش سەلمێنەرى ئەم ڕاستییەن کە زۆرێک

لە خەڵکى هاوڕان کە نایانەوێت بەهۆى وەرگرتنى پێکوتەوە ژیانیان بخەنە مەترسییەوە.  
هەروەها، ناسەقامگیرى سیاسى و ئابوورى لە عێراقدا هۆکارێکى ترى سستبوونى کەمپینى نیشتیمانى کوتانە و ئەمەش بووەتە
هۆى ئەوەى کەسانێکى کەم پارێزراوبن و مەترسى گواستنەوەى نەخۆشییەکە زیادی کردووە و بووەتە هۆى زیادبوونى بیروڕاى

خەڵکى بەوەى کە چیتر وەرگرتنى پێکوتە پێویست نییە.  

02.

هەردوو وەزارەتى تەندروستى عێراقى و وەزارەتى تەندروستى حکومەتى هەرێمى کوردستان پێشتر ڕایانگەیاندبوو کە
هیچ حاڵەتیکى مردن بەهۆى پێکوتەوە لە عێراقدا ڕووى نەداوە. 

بۆچــى ئـەمـە گـریـنـگـە؟ 

دەرخستنی ڕاستییەکان:

تەنها یەک حاڵەتى گیان لەدەستدان لە عێراقدا ڕووى داوە کە بە پێکوتەى کۆڤید-١٩وە  گرێدراوە. کوڕێکى تەمەن ١٧
ساڵان دواى دوو ڕۆژ لە وەرگرتنى یەکەم ژەمە پێکوتە گیانى لەدەست دا. بەڵام لە لێکۆڵینەوەکاندا دەرکەوت کە
پێکوتەکە هۆکارێک نەبووە بۆ گیانلەدەستدانەکەى. بەڕێوەبەرى بەڕێوەبەرایەتى تەندروستى کەرکوک بە میدیا
نێوخۆییەکانى ڕاگەیاند ئەو کوڕە تووشى ڤایرۆسى کۆڤید-١٩ ببوو و تیمى پێدانى پێکوتە پشکنینیان بۆ ئەنجام

نەدابوو بەر لەوەى پێکوتەکەى پێبدەن]5[.   

https://internews.org/resource/vaccine-inequality-why-vaccine-inequality-our-biggest-covid-19-communication-challenge-yet/


وێنە-داتای کۆڤید-١٩ لە عێراق

97,879  کەیسى تووشبوون

18904252 ژەمە ڤاکسین وەرگیراوە 

